
				এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী
তরুণ যৌবনের বাউল
মুর বেঁধে নিল আপন একতারাতে,
ডেকে বেড়াল
নিরুদেশ মনের মাকুষকে অনির্দেশু বেদনার খ্যাপী সুরে ।
সেই শুনে কোনো-কোনোদিন বা
বৈকুণ্ঠে লক্ষ্মীর আসন টলেছিল, তিনি পাঠিয়ে দিয়েছেন
র্তার কোনো কোনো দূতীকে
পলাশ বনের রংমাতাল ছায়াপথে
কাজ-ভোলানো সকাল বিকালে । তখন কানে কানে মৃদু গলায় তাদের কথা শুনেছি,
কিছু বুঝেছি কিছু বুঝিনি । দেখেছি কালো চোখের পক্ষ্মরেখায়
জলের অভিসি ; দেখেছি কম্পিত অধরে নিমীলিত বাণীর
বেদন ; শুনেছি কণিত কঙ্কণে
চঞ্চল আগ্রহের চকিত ঝংকার ।
তারা রেখে গেছে আমার অজানিতে
পচিশে বৈশাখের
প্রথম ঘুমভাঙা প্রভাতে নতুন ফোটা বেলফুলের মালা ;
ভোরের স্বপ্ন
তারি গন্ধে ছিল বিহবল ৷
সেদিনকার জন্মদিনের কিশোর জগৎ
ছিল রূপকথার পাড়ার গায়ে-গায়েই, জানা না-জানার সংশয়ে ।

	        এই পাতাটি অন্য কোনো ভাষায় উপলব্ধ নয়।

